
Pembaca budiman,
E-buku ini boleh dimuat turun secara percuma.
Oleh itu, sangat digalakkan untuk anda meninggalkan alamat emel
pada pautan berikut agar anda tidak terlepas peluang daripada
menerima maklumat terkini sekiranya terdapat perubahan serta

perkembangan pada buku ini.

Usaha kerdil ini amanah ilmu,

Mencicip berkat cendiakawan terdahulu

Andai tersilap, ampun kami rayu

Dan tegur kami demi kebaikan buku

Doa restu pembaca sangat kami perlu

Kerana setiap tinta akan dipersoal satu persatu

oleh yang Maha Berilmu

Selamat hendaknya sampai destinasi yang dituju
Berkumpul bersama Junjungan Baginda dan Al-Batul
Ummahatul Mukminin serta para sahabat sudah tentu

Semoga keredhaanNya menyelimuti kita selalu.

Al-Fagiiraat Ila Rabbina Al-Ghafuur
Penterjemah ¢ Editor
8 Rabiul Awwal 1442H / 25 Okt 2020M

Singapura

Dengan nama Allah, yang Maha Pengasih, lagi Maha Penyayang.

Ya Allah, limpahkanlah selawat dan salam ke atas kekasih kami

Sayyidina Muhammad, dan ke atas keluarga dan para sahabatnya.

Aku niatkan untuk hadir majlis mendengar sirah (riwayat
hidup) Sayyidatina Fatimah Az-Zahra, berkenalan dengannya
lalu menambahkan rasa cinta serta pengagungan terhadap beliau.
Aku niatkan untuk mengikut akhlak dan sifat beliau justeru meraih
keredhaan ayahandanya £% , yang keredhaan Allah #: terletak pada
keredhaan Baginda £&. Aku berniat hendak memberi kegemblraan
kepada hati Rasulullah £% dan hati Sayyidatina Fatimah Az-Zahra,
yang dengan itu menguatkan pertalian hubungan antara kami dan
beliau, serta menjadikan kenyataan impian kami untuk dibangkitkan
bersama dengan beliau, dan menyempurnakan kewajiban kami untuk
mencintai beliau. Moga-moga diri ini menjadi sebutan di kalangan
mereka, lalu dimuliakan pandangan kami dapat melihat Sayyidatina

Fatimah Az-Zahra dan ayahandanya Zz.

Wahai Kekasih kami, wahai Penghulu kami, wahai Fatimah,
wahai Puteri Rasulullah, selawat dan salam Allah buat
ayahandamu, ibundamu, dan buat dirimu, suamimu dan kedua
anakmu serta semua yang mengikutimu kerana Allah.

o o
Segala puji bagi Allah # yang telah menciptakan dan mengatur
segala-galanya. Nabi Muhammad £z telah diutuskan kepada seluruh
manusia untuk menyampaikan berita-berita gembira mahupun
peringatan-peringatan mengenai azab Allah #: dan Baginda &2 juga
sebagai penyeru (umat manusia seluruhnya) kepada agama Allah

dengan taufiq yang diberiNya; dan sebagai lampu yang menerangi.

Allah #: telah menganugerahkan keutamaan, kemuliaan serta
pujian kepada ahli keluarga Nabi Muhammad £, sepertimana

firman Allah ss:

€ eglt (S7005 <2 it fl (02 Lol T 20 )

Ertinya: “Sesungguhnya Allah (perintahkan kamu dengan semuanya
itu) hanyalah kerana hendak menghapuskan perkara-perkara yang
mencemarkan diri kamu wahai “AhlulBait” dan hendak membersihkan
kamu sebersih-bersihnya (dari segala perkara yang keji).”
(Surah Al-Ahzab: 33)

Ya Allah, limpahkanlah rahmat, keberkatan dan kemuliaan sentiasa
serta selamanya ke atas Junjungan Besar Nabi Muhammad £, Penghulu
para Nabi dan Rasul. Juga ke atas ahli keluarga Baginda yang baik lagi
suci serta para sahabat dan tabi'in yang mengikuti mereka di dalam
kebaikan hingga Hari Pembalasan, dan limpahkanlah kesejahteraan

yang banyak ke atas mereka.

Adapun: Kisah ini memberikan petunjuk yang jelas bagai kilauan
mutiara yang suci mengenai seorang penghulu wanita bagi sekalian
alam yang penuh kemuliaan dan barakah, sebahagian belahan
jiwa Baginda. Beliau adalah Sayyidah Fatimah Az-Zahra Al-Batul.
Semoga Allah meredhainya dan menjadikan beliau redha ke atasnya.
Semoga limpahan rahmat dan selawat dianugerahkan ke atasnya

selepas Ayahandanya, Rasulullah .

Hadith mengenai Sayyidah Az-Zahra, semoga Allah meredhainya,
amat mengagumkan, cantik, menarik dan panjang sehingga penulis
sendiri dalam keadaan kebingungan. Bagaimanakah hendak
memulakannya, sama ada dalam bentuk nazam atau sajak? Apakah
yang perlu disebut dalam manaqibnya dan apa yang lebih baik
ditinggalkan? Penulis seakan-akan sedang berada di hadapan laut
yang luas, di dalamnya terdapat banyak batu rubi dan permata.
Beliau sangat suci dari segi pertuturan dan perbuatannya serta
dimuliakan asal usul keturunannya. Terlalu banyak yang hendak
dikatakan seperti siapakah ibunda dan ayahandanya, suaminya dan

anakandanya.

Ayahanda Sayyidah Fatimah merupakan penghulu segala ciptaan
dan paling mulia di kalangan manusia dan jin. Kehadirannya
merupakan sebuah pemberian yang amat besar ke atas orang mukmin
dan rahmat bagi seluruh alam. Allah # telah menyelamatkan
manusia daripada kesesatan jahiliyyah melalui Baginda £% dan
diturunkan sebuah kitab yang telah mengeluarkan kita dari kegelapan
kepada cahaya. Semoga Allah melimpahkan rahmat, kesejahteraan,

penghormatan dan kemuliaan ke atas Baginda.

Manakala ibundanya merupakan penghulu wanita yang suci dan
terdapat padanya keperibadian yang unggul. Beliaulah Sayyidah
Khadijah Al-Kubra. Beliau telah berjaya mendapat kemuliaan di
dunia dan kebahagiaan di akhirat. Allah #: memuliakannya dengan
setinggi-tinggi pujian, memberi salam kepadanya melalui malaikat
Jibril, serta dikurniakan berita gembira dengan disediakan sebuah
rumah baginya di dalam syurga yang diperbuat daripada emas dan
perak, jauh daripada hiruk-pikuk dan keletihan.

Bagaimanakah pula dengan suaminya Al-Murtadha? Seorang
yang sentiasa berkata benar sama ada di dalam keadaan marah
mahupun tenang. Beliau juga dikenali sebagai Singa Allah yang
sentiasa berjaya merangkul kemenangan, Sayyidina Ali bin Abi Talib.

Bagaimanakah pula mengenai anak-anaknya yang mulia?
Ayahanda Muhammad Al-Hasan dan ayahanda Abdullah Al-Husain
merupakan kuntuman bunga syurga yang harum, penghulu kepada
seluruh alam semesta. Disebutkan di dalam hadith sahih bahawa

mereka berdua merupakan penghulu para pemuda di syurga.

Bagaimanakah pula mengenai Sayyidah Zainab dan Sayyidah
Ummu Kulthum? Yang memiliki keistimewaan tersendiri dan

belahan jiwa Baginda £% yang maksum.

Mereka semua adalah keluarga yang suci, seumpama bintang-
bintang yang bersinar. Mereka merupakan orang yang mulia dan
berbakti, pemimpin yang terbaik, gugusan bintang yang melindungi

ciptaan dan bahtera penyelamat daripada segala malapetaka.

Semoga Allah meredhai Sayyidatina Fatimah Az-Zahra, dan
menjadikan Sayyidatina Fatimah redha ke atasNya. Semoga Allah
melimpahkan rahmat dan salam ke atas Junjungan Besar kami
Muhammad serta ahli keluarganya dengan sejumlah selawat yang

= banyak dan suci.

Ya Allah, limpahkanlah rahmat, kesejahteraan dan keberkatan ke
atasnya serta ahli keluarganya.

Sayyidah Fatimah Az-Zahra

Sayyidah Fatimah, semoga kesejahteraan ke atasnya, dilahirkan di
kota suci Makkah, lima tahun sebelum kenabian. Hari Jumaat yang
mulia, 20 Jamadil-Akhir, telah menyaksikan kelahiran seorang bayi
yang suci dan berseri wajahnya. Maka segala puji bagi Allah, Maha
Suci Allah, tiada tuhan melainkan Allah dan Allah Maha Besar. Lalu,
Ayahandanya 2% menamakannya dengan Fatimah kerana Allah

telah melepaskannya daripada gejolak api neraka.

Di antara nama-namanya seperti Al-Mubarakah (yang diberkati),
Az-Zakiyyah (yang suci), Ar-Radhiyah (yang menyenangkan), Al-
Mardhiyah (yang diredhai). Namun, yang paling terkenal adalah Az-
Zahra yang yang bermaksud bunga-bunga kerana bunga semestinya
merupakan ciptaan terbaik. Sayyidah Fatimah juga digelar sebagai
Al-Batul seorang yang tidak pernah terhenti ibadahnya, dan juga
Ummu Abiha yang bermaksud bonda kepada ayahandanya kerana
sikapnya yang penuh dengan kasih sayang serta kelembutan.

Beliau membesar di rumah kenabian yang merupakan
sumber ilmu, kemuliaan dan kesopanan. Di situ juga tempat
Nabi Muhammad &% berulang-alik pagi dan petang serta tempat
turunnya para malaikat dan Jibril. Beliau telah dibesarkan di rumah
yang terbaik dengan akhlak serta keperibadian yang sempurna.
Sudah pasti beliau menjadi sehebat ini kerana beliau merupakan
mahasiswa lepasan didikan insan yang terbaik £%, yang diutuskan
untuk menyempurnakan kemuliaan akhlak.

Sayyidah Fatimah mempelajari daripada Ayahandanya £& sifat
jujur, amanah, baik dan berwaspada. Beliau juga mempelajari dari
Ayahandanya B2 Al-Quran, hikmah, sifat belas kasihan, rahmah,
tawaduk, berilmu, sabar dan menahan emosi. Beliau mempunyai
sifat terpuji, perilaku kenabian dan akhlak Muhammadiyah. Allah
telah memuliakannya dengan kebaikan sesuai kehendakNya. Semoga

Allah #: meredhainya dan menjadikan beliau redha ke atasNya.

Semoga Allah meredhai Sayyidatina Fatimah Az-Zahra, dan
menjadikan Sayyidatina Fatimah redha ke atasNya. Semoga Allah
melimpahkan rahmat dan salam ke atas Junjungan Besar kami
Muhammad serta ahli keluarganya dengan sejumlah selawat yang

= banyak dan suci.

Ya Allah, limpahkanlah rahmat, kesejahteraan dan keberkatan ke
atasnya serta ahli keluarganya.

Tanggungjawab Dakwah

Sejak kecil lagi Sayyidah Fatimah Az-Zahra telah menunjukkan
ciri-ciri seorang pejuang yang mempunyai kesabaran yang jitu kerana
beliau telah menyaksikan dan merasai segala jerih payah permulaan
dakwah Rasulullah £% hingga ke akhirnya. Semenjak permulaan
dakwah dalam menegakkan agama Islam, beliau selalu menemani
Ayahandanya 2% berhadapan dengan orang-orang kafir serta ugutan
mereka. Baginda &2 sejak kecil lagi telah mengizinkan beliau untuk

bersama ke mana sahaja Baginda pergi.

Sayyidatina Fatimah Az-Zahra membesar dengan semangat
yang berkobar-kobar dan keinginan yang besar dalam perjuangan
menegakkan Islam. Di dalam peperangan Uhud, beliau turut
serta membantu dalam merawat orang-orang Islam yang luka dan
memberi minuman kepada mereka. Tidak lupa juga, beliau merawat
kecederaan Rasulullah #2 di dalam peperangan tersebut dan dibantu
oleh Sayyidina Ali.

Sayyidina Ali menuangkan air, kemudian Sayyidah Fatimah
mencuci darah yang terdapat di wajah Baginda % yang mulia.
Apabila didapati pendarahan itu tidak berhenti, beliau membakar
tikar untuk dijadikan abu dan dibalut pada luka Baginda £&. Dengan
cara itu, pendarahan mula berhenti dan kesakitan turut beransur
hilang. Oleh itu, dimuliakan dirinya atas perjuangannya yang
terdahulu dan sifat ikhlas serta jujur.

Terserlah kesabarannya, semoga kesejahteraan ke atasnya, di
dalam peristiwa-peristiwa besar. Beliau bersabar dan menanggung
kesusahan semasa peristiwa pemboikotan Quraisy. Beliau tetap
bersama ibunda serta Ayahandanya pada waktu pemboikotan dan
turut mengalami apa yang dialami oleh ibunda serta Ayahandanya

dari segi kelaparan dan kesusahan.

Dengan berakhirnya krisis pengepungan yang melampau, beliau

kehilangan ibundanya yang penyayang.

Segalanya diterima dengan redha dan begitulah sepatutnya
seorang muslim melalui setiap fasa kehidupan; redha dengan
ketetapan dan ketentuan Allah #: Tiada erti keberanian tanpa
kesabaran pada setiap masa kerana kejayaan adalah hasil bagi setiap

orang yang sentiasa bersabar, seperti firman Allah #::

§ T i s S5 s (SlE 2

Ertinya: “(Memberi hormat dengan berkata): Selamat sejahteralah kamu
berpanjangan, disebabkan kesabaran kamu. Maka amatlah baiknya
balasan amal kamu di dunia dahulu.”

(Surah Ar-Rad: 24)

Semoga Allah meredhai Sayyidatina Fatimah Az-Zahra, dan
menjadikan Sayyidatina Fatimah redha ke atasNya. Semoga Allah
melimpahkan rahmat dan salam ke atas Junjungan Besar kami
Muhammad serta ahli keluarganya dengan sejumlah selawat yang

= banyak dan suci.

Ya Allah, limpahkanlah rahmat, kesejahteraan dan keberkatan ke
atasnya serta ahli keluarganya.

Ketika Sayyidah Fatimah berumur 18 tahun, Sayyidina Abu Bakar
dan Sayyidina Umar datang untuk meminangnya, lalu Rasulullah £2:
menolak pinangan tersebut dengan baik dan memberitahu mereka
bahawa Baginda #£% sedang menanti turunnya perintah untuk

menikahkan puterinya.

Allah # telah mengkhususkan jodohnya dengan seseorang yang

memiliki kemuliaan dan keunggulan iaitu, Sayyidina Ali bin Abi

Talib, yang telah disampaikan kepada Rasulullah &% melalui wahyu

yang menyatakan bahawa Sayyidina Ali bakal meminang Sayyidah
Fatimah sebelum beliau sendiri datang untuk berjumpa dengan
Baginda 3. Maka inilah peminangan yang diberkati.

Kemudian Sayyidina Ali datang bersama hajat untuk meminang

puteri Baginda &%

. Lalu Rasulullah #2 yang mulia menyambut
kedatangan dengan berkata: “Selamat datang” Tanpa melengahkan
masa, Rasulullah 82 pun meminta pembesar-pembesar dari kalangan

kaum Muhajirin dan Ansar untuk menyebarkan berita gembira ini.

Apabila perkumpulan yang dihormati ini berkumpul, maka
tersebarnya berita gembira ini. Lalu Rasulullah £ memulakan

khutbahnya di mana ia masih digunakan bagi acara sebegini:

“Segala puji bagi Allah #: yang dipuji atas segala nikmatNya,
disembah dengan kudratNya, ditaati atas kekuasaanNya dan ditakuti
akan azab dan kekuatanNya. Terlaksana perintahNya di langit dan
di bumi, yang menciptakan ciptaanNya dengan kekuasaanNya,
dan yang memberi keistimewaan pada mereka dengan hukum-
hakamNya, dan yang memperkasakan mereka dengan agamaNya,

dan yang memuliakan mereka dengan NabiNya.

Sesungguhnya Allah #: yang mempunyai keberkatan pada
namaNya dan tinggi kebesaranNya, telah menjadikan perkahwinan
sebagai suatu sebab dan kewajipan serta perintah yang saksama,
dan yang merangkumi segala kebaikan. Dengan sebuah pernikahan
yang telah menyaksikan terikatnya sebuah tali persaudaraan sesama

manusia. Maka Allah # berfirman:

& 1505 8155 55 e Lol Lk 1220 LT 50 GIE 0T 345 %

Ertinya: “Dan Dialah Tuhan yang menciptakan manusia dari air,
lalu dijadikannya (mempunyai) titisan baka dan pertalian keluarga
(persemendaan) dan sememangnya Tuhanmu berkuasa (menciptakan
apa jua yang dikehendakiNya).” (Surah Al-Furgan: 54)

Maka perintah Allah #: berjalan atas kehendakNya dan
kehendakNya berjalan atas takdirNya. Setiap qada’ ada takdirnya,
manakala setiap takdir mempunyai batas waktu yang telah
ditentukan. Firman Allah

e%wij\(.uwj;;jjsmum .

Ertinya: “Allah menghapuskan apa jua yang dikehendakiNya dan
Dia juga menetapkan apa jua yang dikehendakinya dan (ingatlah) pada
sisiNya ada “Ibu segala suratan”. (Surah Ar-Rad: 39)

Kemudian Allah #: memerintahkanku untuk menikahkan
Fatimah dengan Ali bin Abi Talib, maka bersaksilah kalian bahawa
aku menikahkannya dengan Ali dengan timbangan 400 perak jika
Ali bin Abi Talib redha”

Anas bin Malik ¢ berkata: “Kemudian Rasulullah &%
menghidangkan sepinggan kurma yang belum ranum dan
diletakkannya di hadapan kami, lalu Rasulullah g2 pun
mempersilakan kami untuk menjamu. Ketika itu, Sayyidina Ali
<% pun masuk. Maka Rasulullah &2 tersenyum, seraya berkata:
“Sesungguhnya Allah # memerintahkanku untuk menikahkan kamu

dengan Fatimah dengan timbangan 400 perak jika kamu redha”
Maka Ali menjawab: “Aku redha dengannya, Wahai Rasulullah.”
Kemudian beliau menyampaikan khutbahnya:

“Segala puji dan syukur ke hadrat Allah #: yang telah
mendekatkan golongan yang sering memujiNya dan yang selalu
berharap kepadaNya serta dijanjikan syurga bagi yang bertaqwa dan
diancam dengan azab neraka bagi yang bermaksiat terhadapNya.

Aku panjatkan segenap kepujian dan kesyukuran sebagai bukti
mengetahui Dia (Allah) adalah Pencipta, yang Memulakan, yang
Membentukkan, yang Mematikan dan yang Menghidupkan.

Aku bersaksi tiada Tuhan selain Allah yang Maha Esa, tiada
sekutu bagiNya. Sebuah penyaksian yang akan sampai kepadaNya
serta diredhaiNya, serta aku bersaksi bahawa Muhammad itu
hambaNya dan utusanNya £2. Semoga Allah mengurniakan rahmat

kesejahteraan dan kedekatan dirinya kepada Allah.

Adapun perhimpunan ini telah ditakdirkan dan diredhai Allah #:
serta pernikahan yang telah diperintah dan diizini Allah #:. Inilah
Muhammad €& telah menikahkanku dengan puterinya, Fatimah

dengan mas kahwin timbangan 400 perak, aku redha dengannya dan
cukup bagiku Allah # sebagai saksi.”

Lalu beliau bersujud dengan penuh kesyukuran dan pujian kepada
Allah #:. Ketika beliau mengangkat kepalanya daripada sujud, maka
Rasulullah 2%, pemilik maqam yang terpuji berkata:

£

el S LS & HERHARACSHARGER] s

Ertinya: “Semoga Allah # menyatukan keinginan kamu berdua,
memuliakan kesungguhan kamu, memberkati kamu berdua, dan
memberikan keturunan yang banyak dan baik.”

Ya Allah, alangkah berkatnya akad ini dan disaksikan oleh sahabat-
sahabat yang mulia. Di dalam pernikahan ini, Nabi Muhammad
g2 sebagai wali, sang suami adalah Imam Ali manakala sang isteri

adalah Az-Zahra yang mempunyai kedudukan tertinggi.

Semoga Allah meredhai Sayyidatina Fatimah Az-Zahra, dan
menjadikan Sayyidatina Fatimah redha ke atasNya. Semoga Allah
melimpahkan rahmat dan salam ke atas Junjungan Besar kami
Muhammad serta ahli keluarganya dengan sejumlah selawat yang

= banyak dan suci.

Ya Allah, limpahkanlah rahmat, kesejahteraan dan keberkatan ke
atasnya serta ahli keluarganya.

Selesai sudah majlis pernikahan yang teristimewa dan diberkati
yang menggembirakan para pencinta. Lalu Sayyidah Az-Zahra diarak
oleh rombongan ke rumah Sayyidina Ali bin Abi Talib dalam suasana

yang meriah.

Perarakan perkahwinan ini berlangsung dengan penuh kegembiraan
dan keriangan. Wanita-wanita Muhajirin dan Ansar juga turut serta
dan mengelilinginya sehingga mereka sampai ke rumah yang mulia,

bersebelahan dengan rumah Ayahandanya &2 yang tinggi darjatnya.

Sejurus sahaja Sayyidah Fatimah melangkah masuk di kediaman
baharunya, beliau terus mendampingi gerangan yang gembira, suaminya,
Sayyidina Ali. Lalu dihampiri oleh gerangan cahaya Muhammadiyah
yang terindah bentuknya, Sayyidina Muhammad £%, menenangkan
pasangan mempelai anakandanya serta merakamkan ucap tahniah
kepada mereka. Maka Rasulullah E% mendoakan mereka:

b 1528 LS £ 5515 LSl s Lo s 615 s ol o

Ertinya: “Semoga Allah # menyatukan sifat kamu, memuliakan
kesungguhan kamu, memberkati kamu dan memberikan keturunan
yang banyak dan baik.”

Maka Allah #: pun memperkenankan doa NabiNya dan terlahirlah
ramai keturunan yang baik hasil pernikahan yang diberkati ini. Daripada
pasangan ini, tersambungnya semua keturunan Rasulullah £g yang
diberi gelaran ‘Sayyid’ dan ‘Syarif’ Hidup mereka selalu bersama dengan
Al-Quran seperti dua sahabat yang tidak pernah terpisah sehinggalah
mereka datang ke telaga Penghulu Alam Semesta Z2. Semoga Allah
melimpahkan rahmat dan kesejahteraan ke atas Junjungan Besar
Baginda, ahli keluarganya, para sahabat dan orang yang mengikuti

mereka dengan kebaikan.

Semoga Allah meredhai Sayyidatina Fatimah Az-Zahra, dan
menjadikan Sayyidatina Fatimah redha ke atasNya. Semoga Allah
melimpahkan rahmat dan salam ke atas Junjungan Besar kami
Muhammad serta ahli keluarganya dengan sejumlah selawat yang

= banyak dan suci.

Ya Allah, limpahkanlah rahmat, kesejahteraan dan keberkatan ke
atasnya serta ahli keluarganya.

Berlalu sudah episod pernikahan yang penuh dengan kemeriahan
antara kedua mempelai belahan hati Rasulullah £2:. Pastinya tercetus
beberapa soalan yang memerlukan penjelasan, seperti: Bagaimanakah
mahar bagi penghulu wanita seluruh alam, bagaimanakah pula
persediaan sebagai seorang puteri kepada Junjungan Mulia Rasulullah
g,

Semoga daripadanya terkandung pengajaran serta peringatan yang
penting mengenai urusan perkahwinan, yang kini telah diselimuti oleh
kabus kemewahan, kebanggaan dan pembaziran. Seperti mahar yang

mahal, kediaman yang mewah dan pembaziran perbelanjaan.

Keterbiasaan menuruti adat yang akhirnya menyebabkan golongan
yang kurang berkemampuan untuk berhutang dan bagi yang berharta
pula, berhabisan membelanjakan kesemua harta simpanannya bagi

sebuah perkahwinan.

Maka seharusnya kita menjadikan ahli keluarga Rasulullah £2 sebagai
contoh dan ikutan, serta berhati-hati dengan urusan perkahwinan yang

memberatkan kerana ia akan menimbulkan penyesalan.

Hendaklah diketahui bahawa mahar puteri Rasulullah £% yang
mulia hanyalah sebanyak 400 dirham. Jumlah tersebut sangat sedikit dan
jauh daripada kebiasaan pada zaman itu yang boleh mencecah hingga ke
ribuan dirham dan situasi ini membuatkan mereka rasa tertekan dengan

beban tanggung jawab tersebut.

Tidakkah kamu ketahui bahawa mahar yang banyak tidak akan
menambahkan kemuliaan seorang wanita? Andai ada seorang wanita
yang berhak dan layak mendapat mahar yang mahal, tentulah beliau
adalah Sayyidah Fatimah. Ketahuilah bahawa wanita yang paling berkat
adalah wanita yang memudahkan maharnya.

Apakah pula perabot-perabot yang terdapat di kediaman baharu
Sayyidah Fatimah yang mulia? Di dalamnya hanya terdapat sebuah bantal
yang berisi rerumput kering, berus, penggiling gandum, kantung air dan
kendi air. Mari kita bandingkan keadaan kita sekarang ini dengan zaman
beliau. Pada zaman yang berlebihnya kemewahan, yang mengakibatkan

bebanan dan penindasan; harta disia-siakan dengan penuh kealpaan.

Apakah perhiasan dan pakaian Sayyidah Fatimah? Wahai saudara
saudari yang dikasihi, beliau hanya diiringi dengan dua pasang baju dan
dihiasi dengan seurat gelang perak. Maka sekali lagi, cuba bandingkan
dengan apa yang dimiliki dari segi pakaian yang mewah, cincin daripada
emas dan berlian, gelang yang tebal hingga menjadikan tangan sebagai
pameran barang perhiasan dan pelbagai jenis emas yang menimbulkan

kekaguman. Ketahuilah, ia tidak mengagumkan langsung!

Tidakkah kita harus meninggalkan cara yang sia-sia dan sesat?
Tidakkah kita patut berubah daripada perkara yang susah kepada yang
mudah, ke arah cara generasi terdahulu kerana mereka adalah lebih baik
dan lebih cantik daripada kita.

Allah #: adalah sebaik-baik penolong untuk mengembalikan kita
ke jalan yang benar dan kepadaNya kita minta pertolongan. Semoga
kesejahteraan tercurah ke atas Sayyidah Fatimah di atas pernikahannya

yang telah memberikan pengajaran kepada mereka yang memikirkan.

Semoga Allah meredhai Sayyidatina Fatimah Az-Zahra, dan
menjadikan Sayyidatina Fatimah redha ke atasNya. Semoga Allah
melimpahkan rahmat dan salam ke atas Junjungan Besar kami
Muhammad serta ahli keluarganya dengan sejumlah selawat yang

= banyak dan suci.

Ya Allah, limpahkanlah rahmat, kesejahteraan dan keberkatan ke
atasnya serta ahli keluarganya.



SEJARAH KEHIDUPAN SAYYIDATINA FATIMAH AZ-ZAHRA

@L.'JI Jadl]
NG R G 3V

dan Sayyidina Husain

|Kembali ke muka surat kandungan|

47



48

UNTAIAN MUTIARA

Pasangan suami isteri ini menetap di rumah baharu mereka yang
berhampiran dengan Rasulullah £, pemilik akhlak yang terpuji.
Hari bersilih ganti dalam kehidupan yang dipenuhi kebahagiaan dan

keharmonian, tidak mewabh, tapi saling membahagiakan.

Pada tahun ketiga hijrah, lahirlah cahaya mata sulung mempelai ini,
Sayyidina Hasan bin Ali, yang disambut dengan penuh kesyukuran.

Khabar gembira ini tersebar hingga ke pengetahuan insan terpilih, 2.

Bergegas Baginda £ kepada mereka. Berkilauan mata Baginda £
menatap bayi yang dalam dakapan mesranya itu. Wajahnya seiras rupa
nendanya, Rasulullah £% dan tiada mirip ayahandanya, Sayyidina Ali.
Lunak suara azan nendanya, Rasulullah &2, kedengaran di kuping telinga

bayi tersebut sebagai menandakan suara pertama yang didengarkan.

Hampirnya Sayyidina Hassan kepada usia dua tahun, lahirlah pula
adindanya, Al-Husain. Kegembiraan Rasulullah £ tiada perinya dalam
menerima kelahiran kededua cahaya mata, cucundanya, yang disayangi
dan diberkati.

Dengan kehendak Allah yang Maha Pemurah lagi Maha Agung,
terlahirlah zuriat Al-Mustafa daripada Sayyidah Fatimah dan Sayyidina
Ali dan seterusnya daripada Al-Hasanain, kuntuman haruman syurga

Penghulu Alam Semesta.

Kunjungan Rasulullah 53 dari masa ke masa melawati cucundanya
sentiasa dipenuhi dengan kegembiraan dan kebahagiaan. Alangkah

indahnya sebuah perhimpunan dan majlis yang mulia!

Perhimpunan yang menyaksikan kedudukan Rasulullah 2 sebagai
penghulu di barisan hadapan dan diapiti oleh Sayyidina Ali di kanan dan
Sayyidah Fatimah di kiri Baginda £3. Manakala kededua cucundanya
pula di riba pangkuan Baginda 2.

Segalanya adalah atas kehendak Allah, yang tiada daya dan upaya
melainkan dengan bantuanNya. Sebaik-baik selawat dan kesempurnaan

kesejahteraan ke atas mereka selepas Junjungan Baginda yang mulia.

Semoga Allah meredhai Sayyidatina Fatimah Az-Zahra, dan
menjadikan Sayyidatina Fatimah redha ke atasNya. Semoga Allah
melimpahkan rahmat dan salam ke atas Junjungan Besar kami
Muhammad serta ahli keluarganya dengan sejumlah selawat yang

= banyak dan suci.

Ya Allah, limpahkanlah rahmat, kesejahteraan dan keberkatan ke
atasnya serta ahli keluarganya.

Kehidupan harian Sayyidah Fatimah merupakan cerminan terulung
seorang suri hati yang setia. Dialah contoh teladan terunggul di dalam
ketaatan, kesabaran dan ketenangan. Urusan rumah tangga ditadbirnya
dengan penuh tanggung jawab serta meneladani suami dengan sebaik-

baiknya.

Ditepungi gandum hingga membengkak tangannya, dibersihkan
rumah hingga kalungnya diselubungi habuk, dipikul kantung air hingga
menyesakkan dadanya, dinyalakannya api untuk memasak - betapa

panasnya bahang api itu!

Zaman ini, di manakah wanitanya? Kemalasan dan kealpaan
menguasai diri. Perlulah diperhatikan suri tauladan dan penghulu
wanita alam ini, Sayyidah Fatimah, bijak menguruskan rumah tangga
dengan penuh tekad, tanpa mengalah. Selayaknya suri tauladan ini
dipuji jati dirinya kerana ciri-ciri sebegini tiada dimiliki pada yang lain

selainnya, bidadari syurga.

Tika kepayahan tiada lagi tertanggung baginya dan suami yang
dikasihi, mereka mendatangi Ayahandanya, Rasulullah £, sambil
bermohon seorang pembantu sebagai pengangkat kepayahannya. Maka
Rasulullah £2 pula bersabda: “Demi Allah, tiada akan aku kurniakannya
kepada kamu berdua, sehinggakan aku biarkan ahli Suffah dalam
kelaparan sedangkan aku tiada punya apa untuk diberikan kepada

mereka.”

Didatanginya Rasulullah £% kepada pasangan ini tika mereka
bersiap-siap untuk melabuhkan diri dalam keadaan serba kekurangan.
Selimut yang digunakan, jika mereka menutup kepala, maka akan
terlihatlah kaki mereka.

Ketika mereka sedang bergegas bangkit dari pembaringan untuk
menyambut kehadiran Rasulullah &%, bersabda insan terulung,
Rasulullah: “Tetaplah kamu di tempat kamu.” Lalu Baginda 22 duduk

di antara keduanya.

Kemudian Rasulullah % bersabda: “Mahukah aku tunjukkan kepada
kamu perkara yang lebih baik daripada permintaan kamu?” Pasangan
itu berkata: “Ya, sudah tentu.”

Rasulullah £2 bersabda lagi: “Jibril mengajarkanku membaca tasbih
sepuluh kali, tahmid sepuluh kali, takbir sepuluh kali di akhir setiap solat
dan apabila kalian bersiap untuk tidur, maka bertasbihlah tiga puluh
tiga kali, bertahmidlah tiga puluh tiga kali, serta bertakbirlah tiga puluh
empat kali. Maka itu lebih baik bagi kalian daripada seorang pembantu”

Kemudian Rasulullah 2% mengucapkan selamat tinggal dan berlalu
pergi meninggalkan anakandanya Sayyidah Fatimah dan Sayyidina Ali

dalam keadaan tenang dan redha.

Semoga Allah meredhai Sayyidatina Fatimah Az-Zahra, dan
menjadikan Sayyidatina Fatimah redha ke atasNya. Semoga Allah
melimpahkan rahmat dan salam ke atas Junjungan Besar kami
Muhammad serta ahli keluarganya dengan sejumlah selawat yang

= banyak dan suci.

Ya Allah, limpahkanlah rahmat, kesejahteraan dan keberkatan ke
atasnya serta ahli keluarganya.

Terhadap Sayyidah Fatimah Az-Zahra

Masih lagi kita berkisah pada lembaran hidup seorang penghulu
wanita yang luhur peribadinya yang diberi penghormatan oleh
Ayahandanya yang mulia 2. Tiap kali bersua muka, Ayahandanya £z
akan berdiri dengan sepenuh hormat, dikucup anakandanya sepenuh
kasih dan sayang dalam kesyukuran dan didudukkannya di tempat
Ayahandanya dengan sepenuh hati dan kelembutan.

Begitu juga puterinya, Sayyidah Fatimah yang akan menerima
kedatangan Ayahandanya £% dengan hati terbuka dan penuh cinta;

begitulah selayaknya penghormatan yang diterima.

Digelar Sayyidah Fatimah dengan Ummu Abiha (bonda kepada
ayahandanya) oleh Ayahandanya £ sebagai penghargaan terhadap
keperibadiannya yang penuh kelembutan dan kepujian. Ketika
Ayahandanya &2 ingin bermusafir, akan diluangkan masa bersama
puterinya, Sayyidah Fatimah, berucap salam dan berlalu pergi dengan
penuh kasih sayang. Di kala pulangnya Ayahandanya £ pasti ke masjid
sebelum menemui puterinya, Sayyidah Fatimah. Sayyidah Fatimah akan
menemui Ayahandanya, Baginda 2% dengan muka yang manis dan

gembira.

Demi membuktikan khidmat kasih sayangnya terhadap Ayahanda
tercinta; dibina rumahnya bersebelahan Ayahanda, hanya dipisahkan
dengan sepasang jendela antaranya, memudahkan kunjungan antara

sesamanya.

Hubungan kasih sayang seorang puteri dan ayahanda berpisah tiada,
ketika berhajat tanpa mengira masa hanya dikunjungi di balik pintu
pemisah antaranya. Tiada penantian dan kesulitan yang merumitkan
antara penghubung kededuanya. Itulah kasih sayang Rasulullah £
terhadap puterinya.

Kisah penuh inspirasi ini merupakan petikan dari kitab-kitab sirah
Rasulullah £%. Gambaran kasih sayang naluri penuh kelembutan seorang
yang bergelar ayah. Melangkah keluar Rasulullah €& dari rumahnya
dalam kelaparan, terlalu lapar hingga Rasulullah tidak dapat berehat
lena. Kelaparan ini adalah suatu pilihan dan bukan suatu paksaan.

Maka Baginda £2 pun menziarahi Sayyidina Abu Ayyub Al-Ansari
<% . Beliau sangat gembira dengan kedatangan Baginda serta para
sahabat. Lalu beliau menghidangkan semua jenis kurma yang kering,
basah dan juga mentah. Kemudian beliau menyembelih seekor binatang,
lalu menghidangkan makanan segar serta daging yang dimasak dan
dipanggang.

Ketika beliau datang bersama hidangan makanan dan meletakkannya
di hadapan Baginda. Rasulullah &2 pun mengambil sepotong daging
dan meletakkannya di dalam roti kemudian, meminta pelayan tetamu
untuk pergi kepada Sayyidah Fatimah bersama makanan ini dengan
segera. Rasulullah £% bersabda, “Segera pergi dan berikan makanan ini
kepada Fatimah kerana beliau sudah sekian lama tidak makan makanan

sebegini!”

Begitulah cara Rasulullah 53 menyatakan kasih sayangnya terhadap
jantung hatinya. Sedemikian juga keperibadian Sayyidah Fatimah yang
serupa dengan Ayahandanya Z2. Pengabdian kasih sayangnya terhadap
Ayahandanya tiada pernah berubah. Mencintai dan mengutamakan
Ayahandanya dari dirinya.

Sementelah itu, Sayyidah Fatimah, semoga Allah meredhainya,
menghantarkan sepotong roti barli kepada Rasulullah £&. Maka
Rasulullah 2 bertanya, “Apakah ini?” Sayyidah Fatimah menjawab,

“Sepotong roti yang tidak boleh aku menikmatinya sehingga aku
berikannya kepadamu.” Lalu Rasulullah 23 bersabda, “Ini merupakan
makanan pertama yang dimakan oleh ayahandamu semenjak tiga hari
lalu”

Beginilah Sayyidah Fatimah yang tidak akan menikmati makanan
sehingga diberikan kepada Ayahandanya £z.

Semoga Allah meredhai Sayyidatina Fatimah Az-Zahra, dan
menjadikan Sayyidatina Fatimah redha ke atasNya. Semoga Allah
melimpahkan rahmat dan salam ke atas Junjungan Besar kami
Muhammad serta ahli keluarganya dengan sejumlah selawat yang

= banyak dan suci.

Ya Allah, limpahkanlah rahmat, kesejahteraan dan keberkatan ke
atasnya serta ahli keluarganya.

Di antara akhlaknya yang suci dan sifatnya yang terpuji adalah
kecenderungannya mengutamakan yang lain selain diri sendiri. Seperti
juga kekasih hatinya, Sayyidina Ali, yang murah hati dan dermawan,
memberi tanpa mengira budi. Di atas inilah mahligai mereka yang
dibina, bersama sentiasa aman dan harmoni. Kurniaan limpahan nikmat

tiada perinya seperti tersebut dalam Al-Quran:

Ertinya: “Sesungguhnya orang-orang yang berbakti (dengan taat
dan kebajikan), akan meminum dari piala: Sejenis minuman yang
bercampur dengan Kafur™. (Surah Al-Insan: 5)

Dan disebutkan juga kisah dan sifat mulia mereka di dalam Al-Quran,
sebagai contoh tauladan; kisah keteguhan mereka di dalam menunaikan
nazar dan memberi makan sepenuh kasih demi mendambakan ganjaran
Allah #:. Mereka telah mendahulukan keperluan yang miskin, yatim

dan tawanan perang.
Allah #: memuji dan memuliakan mereka di dalam firmanNya:

1 ey oSt gt 8 GBI 5300005 3

Ertinya: “Mereka juga memberi makan benda-benda makanan yang
dihajati dan disukainya, kepada orang miskin dan anak yatim serta
orang tawanan.” (Surah Al-Insan: 8)

Mereka menyedekahkan makanan berbuka puasa dan bersahur
sedangkan mereka meneruskan puasa nazar. Mereka berkata dengan
ikhlas, dan jujur, tidak berbohong mahupun memalsukan penyaksian
seperti firman Allah :

A Y T S 1Y I s Sl B

Ertinya: “(Sambil berkata dengan lidah atau dengan hati): Sesungguhnya
kami memberi makan kepada kamu kerana Allah semata-mata; kami
tidak berkehendakkan sebarang balasan dari kamu atau ucapan terima
kasih.” (Surah Al-Insan: 9)

Mereka bersungguh-sungguh di dalam melakukan amal soleh dan
merebut peluang untuk melakukan ketaatan. Mereka berniaga dengan
Allah #£: dan perniagaan tersebut mendatangkan keuntungan yang
mehmpah ruah. Dan setiap apa yang dikatakan merupakan nasihat serta

peringatan seperti firman Allah #::

i

%\;{Q;émfié\;;:u;wu\w@%

Ertinya: “Kami sebenarnya takutkan Tuhan kami, takut Dia kenakan
kami azab hari yang padanya muka orang-orang yang bersalah: Masam
berkerut-kerut.” (Surah Al-Insan: 10)

Mereka memperbaiki amal ketaatan sebagai tanda kesyukuran
kepada Allah #zatas nikmat pemberian, bermohon penambahan nikmat
dan keberkatan. Hati mereka dipenuhi dengan rasa takut dan berharap
kepada Allah #:. Mereka turut bermohon pada Tuhan agar aman selamat
daripada azab kesengsaraan dan dilipat gandakan ganjaran mereka

seperti firman Allah #:

& Viyp3 50 1l o3l 5 22 T (55 p

Ertinya: “Dengan sebab (mereka menjaga diri dari kesalahan),
maka Allah selamatkan mereka dari kesengsaraan hari yang demikian
keadaannya, serta memberikan kepada mereka keindahan yang berseri-
seri (di muka) dan perasaan ria gembira (di hati).”

(Surah Al-Insan: 11)

Sayyidah Fatimah dan Sayyidina Ali takut kepada Allah #: di dunia
ini, agar mereka akan diselamatkan di akhirat dan dijadikan mereka
daripada golongan yang wajahnya berseri-seri ketika memandang
Tuhannya. Nikmat agung yang disediakan untuk mereka - yang tidak
pernah terlihat oleh mata, tidak pernah terdengar oleh telinga dan
tidak pernah terlintas di benak fikiran, lalu Allah #: memanggil mereka
dengan hal yang membahagiakan hati mereka seperti firman Allah @

4 \j,i s (.@f ISP IR 5\}0

Ertinya: “(Serta dikatakan kepada mereka): Sesungguhnya (segala
pemberian) ini adalah untuk kamu sebagai balasan dan adalah usaha
amal kamu (di dunia dahulu) diterima dan dihargai (oleh Allah).”
(Surah Al-Insan: 22)

Semoga Allah meredhai Sayyidatina Fatimah Az-Zahra, dan
menjadikan Sayyidatina Fatimah redha ke atasNya. Semoga Allah
melimpahkan rahmat dan salam ke atas Junjungan Besar kami
Muhammad serta ahli keluarganya dengan sejumlah selawat yang

= banyak dan suci.

Ya Allah, limpahkanlah rahmat, kesejahteraan dan keberkatan ke
atasnya serta ahli keluarganya.

Ar-Rafiig Al-A’la dan Penyusulan Beliau

Pada waktunya Allah #: menyempurnakan agama ini melalui
utusanNya. Allah # telah mencukupkan nikmat ke atas orang-orang
yangberiman, lalu Allah menganugerahkan mereka dengan kemenangan

dan pertolongan yang nyata. Allah # menurunkan ayat yang berbunyi:

ey i il Ll s ST LS 13
%L_,;(,_LN\(._{J

Ertinya: “Pada hari ini, Aku telah sempurnakan bagi kamu agama kamu
dan Aku telah cukupkan nikmatKu kepada kamu dan Aku telah redakan
Islam itu menjadi agama untuk kamu.” (Surah Al-Maidah: 3)

Ayat ini merupakan suatu petanda halus hampirnya ajal Nabi yang

setia £,

Ayat ini diturunkan pada haji yang terakhir. Rasulullah £ bersabda
kepada para sahabatnya yang mulia pada musim haji tahun itu:
“Ambillah daripadaku amalan-amalan haji kalian kerana mungkin aku
tidak menemui kalian lagi selepas tahun ini” Beberapa ketika selepas
pulang daripada Makkah, Baginda £ merasa sakit dan badannya mula

lemabh.

Umat Islam pada ketika itu berandaian bahawa kesakitan itu hanya
sementara dan akan beransur pulih melainkan Sayyidah Fatimah yang
mempunyai perasaan risau dan terganggu dengan keadaan itu. Keadaan
ini membuatkan Sayyidah Fatimah merasakan seolah-olah remuk

hatinya.

Lalu Sayyidah Fatimah bersegera menemui Ayahandanya £% dalam

keadaan penuh kerisauan dan kebimbangan. Baginda merasa sangat

gembira melihatkan ketibaan puterinya seraya berkata: “Selamat datang
puteriku” Lalu Baginda £& pun menempatkannya untuk duduk di sisi
kanan, kemudian Baginda berbisik sesuatu ke telinga Sayyidah Fatimabh,
disambutnya dengan tangisan dan kemudian Baginda berbisik lagi, lalu
beliau tertawa. Baginda berbisik mengenai ketibaan ajal Baginda £&,
lalu Sayyidah Fatimah menangis kerana takut untuk berpisah. Manakala
bisikan seterusnya pula, Baginda £2 memberitahu bahawa beliau
merupakan orang pertama yang akan menyusul Baginda 2 selepas
pemergiannya. Maka beliau tertawa gembira dengan khabar akan

dipertemuan semula mereka.

Rasulullah 2% pun  berpulang ke hadrat Ar-Rafiiq Al-Ala
meninggalkan Sayyidah Fatimah menanggung kesedihan yang tiada
terperi yang tidak mungkin pudar. Beliau berdiri di sisi makam mulia
Baginda £& dan berkata di dalam keadaan tiada menentu kesedihannya,
lalu beliau menggenggam tanah perkuburan Ayahandanya dan dihidu

harumannya yang begitu menenangkannya seraya berkata:

Bagi yang menghidu haruman debu permakaman Ahmad,
Tidak akan ia temukan lagi haruman sedemikian sepanjang zaman,
Musibah telah melewatiku,

Andai diturunkan ia pada kesiangan hari,

Pasti ia bertukar menjadi malam yang gelita.

Kemudian Sayyidah Fatimah pulang ke rumahnya penuh hiba
dan dukacita dan semenjak itu beliau tidak lagi kelihatan tersenyum
sehingga beliau dijemput kembali menghadap Penciptanya selang enam

bulan pemergian Ayahandanya.

Sayyidina Ali pula berdiri di sisi makam isteri tercinta sambil
mengimbau kembali semua kenangan manis pengabdian dan kebaikan
isterinya. Lalu beliau berkata dalam nada yang penuh sedih dan tawaduk
diiringi dengan titisan air mata:

Setiap perkumpulan di antara dua kekasih pasti ada perpisahan,
Dan setiap yang berada di atas tanah bilangannya sedikit,
Dan sesungguhnya kehilangan Fatimah selepas Ahmad,
Bukti bahawa kekasih tidak selalu bersama.

Ujarnya lagi bersama air mata kesedihan yang tiada terbendung di

hatinya:

Hanya kepada Allah aku mengadu dan tiada pula kepada manusia,
Sesungguhnya yang aku lihat bumi ini teguh berdiri
Dan kekasih pula akan berlalu pergi,
Wahai teman yang ku kasihi,

Jika yang menimpamu itu bukan sebuah kematian,

Nescaya aku akan membencinya,

Namun apakan daya,
Kematian bukan suatu kebencian.

Sayyidah Fatimah telah wafat pada hari Isnin, hari kedua pada bulan
Ramadan, tahun kesebelas hijrah. Semoga sebaik-baik selawat dan
kesejahteraan serta ucapan yang paling suci ke atasnya. Umurnya dua
puluh lapan tahun mengikut taqwim lunar dan ada yang berpendapat
tiga puluh tahun. Maka inilah takdir dari Allah yang Maha Suci dan

Tertinggi serta segala kepujian bagi Allah #& atas setiap keadaan.

Semoga Allah meredhai Sayyidatina Fatimah Az-Zahra, dan
menjadikan Sayyidatina Fatimah redha ke atasNya. Semoga Allah
melimpahkan rahmat dan salam ke atas Junjungan Besar kami
Muhammad serta ahli keluarganya dengan sejumlah selawat yang

= banyak dan suci.

Ya Allah, limpahkanlah rahmat, kesejahteraan dan keberkatan ke
atasnya serta ahli keluarganya.

Bab Kedua Belas: Keistimewaan Kurniaan Allah #=
Khas Buat Sayyidah Fatimah Az-Zahra

Allah #: telah mengkhususkan buat seorang wanita yang suci ini
ketaqwaan, yang menyenangkan, diredhai dengan banyak keistimewaan
tersendiri dan sifat-sifat yang unik. Kami menyebutkan di sini beberapa
keistimewaan Sayyidah Fatimah melalui contoh bukti beliau sebagai

penghulu wanita sekalian alam tanpa sebarang kemegahan.

Di antara keistimewaannya, Sayyidah Fatimah merupakan belahan
hati Rasulullah £, sebahagian daripada Al-Mustafa Z%dan ini sahaja
sudah memadai dari segi kebanggaan dan kemuliaan. Maka sesiapa yang
menimbulkan kemarahannya, mereka telah menimbulkan kemarahan
Rasulullah 2% dan sesiapa yang menggembirakannya maka mereka

telah menggembirakan Baginda £&.

Keistimewaan kedua seperti disebutkan di dalam hadith sahih
bahawa Sayyidah Fatimah merupakan penghulu wanita syurga dan
dinyatakan juga di dalam hadith yang lain mengenai penutup para Nabi
bahawa sesungguhnya Baginda £ berkata kepada puterinya: “Tidakkah
kamu redha bahawa kamu merupakan penghulu wanita-wanita yang

beriman.”

Manakala keisitimewaan yang ketiga, Sayyidah Fatimah adalah
insan yang paling dikasihi dan disayangi oleh Rasulullah £% di kalangan
keluarganya. Jika beliau mendatangi Rasulullah £%, Baginda akan
menyambut baik kedatangannya dengan tangan terbuka, diiringi dengan
kuntuman senyuman di bibir yang kelihatan barisan gigi Baginda -
Kemudian Baginda 2 menempatkannya di dalam sebuah majlis seperti

seorang kekasih menyantuni kekasihnya.

Keistimewaannya yang keempat berbanding dengan wanita lain,

Sayyidah Fatimah tidak didatangi darah haidh mahupun nifas, maka

beliau tidak pernah meninggalkan solat dan sentiasa menetapkan waktu

malamnya untuk bermunajat.

Keistimewaan kelima, Sayyidah Fatimah, suami serta anak-anaknya
merupakan kalangan ahli Bait Rasulullah £% yang suci, di mana Allah
telah memilih mereka dengan kemuliaan yang luar biasa. Dan Allah #:
berfirman di dalam pujianNya yang abadi mengenai mereka dengan

penuh penghormatan serta kemuliaan:

& Vgl (S7005 <2 i Gl (22 Lol T 2 ) p

Ertinya: “Sesungguhnya Allah (perintahkan kamu dengan semuanya
itu) hanyalah kerana hendak menghapuskan perkara-perkara yang
mencemarkan diri kamu wahai “AhlulBait” dan hendak membersihkan
kamu sebersih-bersihnya (dari segala perkara yang keji).”
(Surah Al-Ahzab: 33)

Keistimewaan keenam, sesungguhnya sesiapa yang terhubung
dengan Sayyidah Fatimah melalui sebab dan keturunan, mereka tidak
akan terputus daripada Penghulu selain bangsa Arab dan juga Arab.
Telah bersabda seseorang yang telah diturunkan ke atasnya Al-Quran di
dalam bahasa Arab, Sayyidina Muhammad %, Imam bagi semua Rasul
dan Nabi: “Semua sebab dan keturunan akan terputus pada Hari Kiamat

melainkan dengan sebabku dan keturunanku.”

Keistimewaan ketujuh, sesungguhnya Allah mengharamkan zuriat
keturunan Sayyidah Fatimah daripada api neraka. Telah disebutkan
di dalam sebuah hadith mengenai Nabi yang terpilih £& bahawa
Sayyidah Fatimah memelihara kehormatannya, maka Allah #: telah

mengharamkan zuriatnya daripada memasuki api neraka.

Keistimewaan kelapan, tiada keraguan lagi bahawa diri Sayyidah
Fatimah adalah paling mirip dengan Ayahandanya dari segi
perwatakannya, bimbingannya, tutur katanya dan tuntunan langkahnya.

Keistimewaan kesembilan, beliau tidak merasa lapar dengan berkat
doa Ayahandanya. Ketika Rasulullah melihat puterinya sedang berlapar,
lalu Rasulullah 2 berkata: “Ya Allah, Tuhan yang menganugerahkan
banyak kurnia pada yang lapar, yang menyempurnakan hajat dan yang
mengangkat yang hina, usahlah Fatimah binti Muhammad merasai
kelaparan.” Selepas peristiwa itu, Sayyidah Fatimah, semoga Allah redha
ke atasnya, berkata: “Saya tidak pernah merasa lapar lagi selepas itu.”

Keistimewaan kesepuluh, Allah #: telah mengurniakan suaminya
dengan kelebihan yang nyata dan darjat yang istimewa seperti sabda
Rasulullah £: “Suamimu merupakan seorang ketua di dunia dan beliau

juga termasuk dalam golongan orang-orang soleh di akhirat”

Keistimewaan kesebelas adalah cerminan kemuliaannya di hadapan
manusia apabila diseru: “Wahai manusia, tundukkanlah pandangan

kalian sehingga Fatimah selesai melintas(sirat).”

Semoga Allah meredhai Sayyidatina Fatimah Az-Zahra, dan
menjadikan Sayyidatina Fatimah redha ke atasNya. Semoga Allah
melimpahkan rahmat dan salam ke atas Junjungan Besar kami
Muhammad serta ahli keluarganya dengan sejumlah selawat yang

= banyak dan suci.

Ya Allah, limpahkanlah rahmat, kesejahteraan dan keberkatan ke
atasnya serta ahli keluarganya.

Ini adalah perjalanan kehidupan yang harum mewangi, dipelukan
didikan yang penuh cahaya, kami memetik beberapa pengajaran yang
menenangkan hati dan mendidik jiwa. Kami memilih tiga pengajaran
yang mulia supaya boleh dijadikan sebagai pedoman bagi umat Nabi
Muhammad £2. Maka dengarkan dengan teliti dan berikan sepenuh

perhatian kerana ianya terkait dengan firman Allah s:

- 27 20 .

& 1t £ iS5 U 5,088 J,a01 56T b

Ertinya: “Dan apa jua perintah yang dibawa oleh Rasulullah kepada
kamu maka terimalah serta amalkan dan apa jua yang dilarangNya
kamu melakukannya maka patuhilah laranganNya.”

(Surah Al-Hasyr: 7)

Pengajaran pertama daripada kehidupan Sayyidah Fatimah, puteri
Rasulullah Z% adalah melalui sifatnya yang terpuji dan akhlaknya
yang indah. Sifatnya yang paling ketara adalah ketenangan hati dan
penjagaan lisan. Lisannya tidak bertutur melainkan kebenaran dan
kejujuran. Lisannya terpelihara daripada sifat yang tercela; tidak pernah

berbohong, apatah lagi mengumpat mahupun memfitnah.

Beliau seorang yang jujur di dalam pertuturannya dan tingkah
lakunya sehingga Sayyidah Aisyah, semoga Allah redha ke atasnya,
pernah berkata mengenai kejujurannya: “Tidak pernah aku melihat

seseorang yang lebih jujur daripada Fatimah selain Ayahandanya.

Bagaimanakah Sayyidah Fatimah tidak berakhlak sedemikian rupa,
sedangkan beliau mempelajarinya daripada Ayahandanya yang memiliki

akhlak yang terbaik dan adab yang indah seperti firman Allah :

(A 38 5 BRI S e I 51T Qi 2
§ T 5 )

Ertinya: “Maka adakah orang yang mengetahui bahawa Al-Quran yang

diturunkan kepadamu dari Tuhanmu itu (wahai Muhammad) perkara

yang benat, sama dengan orang yang buta mata hatinya? Sesungguhnya

orang-orang yang mahu memikirkan hal itu hanyalah orang-orang yang
berakal sempurna.” (Surah Ar-Ra’d: 19)

Pengajaran kedua ditujukan kepada para ibu bapa supaya mereka
dapat memerhatikan keadaan anak-anak mereka dan membimbing
mereka untuk sentiasa melakukan amal soleh dengan menyantuni cara
Al-Tmam Ali Al-Murtadha dan Sayyidah Fatimah Ar-Ridha dari segi
ilmu, keyakinan, dan berpegang teguh kepada agama dan berdakwah

kepada agama.

Ketika Rasulullah 2 berjalan di hadapan pintu Sayyidah Fatimah
untuk menunaikan solat Subuh, Baginda £%: akan berkata: “Solat, wahai
ahli Bait” Firman Allah .

§ Vet o s3lis oo Jil ot oK Caln AT L5

Ertinya: “Sesungguhnya Allah (perintahkan kamu dengan semuanya
itu) hanyalah kerana hendak menghapuskan perkara-perkara yang
mencemarkan diri kamu wahai “AhlulBait” dan hendak membersihkan
kamu sebersih-bersihnya (dari segala perkara yang keji).”
(Surah Al-Ahzab: 33)

Sememangnya pada diri Rasulullah 2% contoh yang terbaik bagi
menggalakkan kita melakukan amal soleh dan mentaati perintah Allah
dalam menyantuni sebuah rumah tangga kenabian. Maka wahai ibu
bapa, bertaqwalah kepada Allah s# di dalam pendidikan anak-anakmu
yang dikasihi. Lenturlah mereka untuk sentiasa melalukan amal soleh
supaya mereka terbiasa dengannya, membesar dengan perkara itu
dan menyukainya. Bagaimana acuan, begitulah kuihnya. Demikian
itu, mereka akan hidup di dalam kebahagiaan tanpa kerugian serta
kekesalan. Allah #: berfirman:

@

§ VAT ot e A5 ol e 2005 B

Ertinya:“Sebagai pahala dari sisi Allah dan di sisi Allah jualah pahala
yang sebaik-baiknya (bagi mereka yang beramal soleh).”
(Surah Ali Imran: 195)

Pengajaran ketiga ditujukan kepada wanita-wanita mukmin.
Hendaklah mereka berhati-hati dengan bahaya yang berada di sekeliling
mereka. Mereka perlu sentiasa berhati-hati dengan hal yang dapat
menyesatkan akhlak dan agama mereka; hasutan dan godaan untuk

menanggalkan hijab dan melampaui batasan agama serta adab.

Maka hendaklah mereka mendengar dengan teliti bersama hati
yang penuh dengan kesedaran tentang persoalan yang diajukan oleh
Rasulullah £2 kepada puterinya yang terpelajar, Sayyidah Fatimah,
“Apakah ciri-ciri terbaik bagi seorang wanita?” Puterinya menjawab dan
periwayatan yang sama, “Yang tidak melihat dan dilihat oleh lelaki yang
bukan mahram.

Maka Rasulullah £2: sangat gembira dengan jawapan yang bermakna
dan memuaskan, lalu dipeluknya Sayyidah Fatimah dan berkata:
“Sesungguhnya Fatimah sebahagian daripadaku.”

Sayyidah Fatimah telah memberikan garis pandu kepada wanita
mukmin agar mengelakkan godaan buat diri dan orang lain. Maka
perhatikanlah dengan teliti soalan dan jawapan ini dan lakukanlah
seperti itu supaya kamu memperolehi sebaik-baik ganjaran seperti

firman Allah #:

S R O e

Ertinya: “Orang-orang yang beriman dan beramal soleh, beroleh
kebahagiaan yang amat menggembirakan dan tempat kembali yang
sebaik-baiknya.” (Surah Ar-Ra’d: 29)

Maka terhentilah pena di sini dalam mengusahakan sesuatu yang
di luar batas kemampuan. Bagaimanakah mungkin mengutip semua
mutiara yang berada di dasar lautan yang luas? Sedangkan nilai kebaikan
Sayyidah Az-Zahra, pengajaran tentang kehidupannya yang unggul itu
seumpama lautan dalam yang tiada bertepian. Bagaikan terbentang luas
bersambung daripada lautan Ayahandanya, Sayyidina Muhammad £
yang dikurniakan limpahan redha Allah dan kemuliaan ke atasnya. Dan
cukuplah ini bagi yang telah ditakdirkan dengan hidayah petunjuk Allah.

Dengan itu, telah sempurna susunan ‘Untaian Mutiara’® daripada
sejarah kehidupan Az-Zahra, Fatimah Al-Batul. Maka segala yang benar
datang daripada Allah #, puji dan syukur aku panjatkan kepadaNya.
Manakala segala kesilapan pula berpunca daripada diriku sendiri dan
aku bertaubat kepada Allah dan memohon ampun kepadaNya. Manusia
sering berlaku benar dan salah, dan Allah pula sentiasa memberikan
keampunan dan mengurniakan ganjaran. Tiada kejayaan bagiku
melainkan dengan pertolongan Allah #:. Hanya padaNya aku berserah

dan kembali.

Semoga Allah meredhai Sayyidatina Fatimah Az-Zahra, dan
menjadikan Sayyidatina Fatimah redha ke atasNya. Semoga Allah
melimpahkan rahmat dan salam ke atas Junjungan Besar kami
Muhammad serta ahli keluarganya dengan sejumlah selawat yang

= banyak dan suci.

Ya Allah, limpahkanlah rahmat, kesejahteraan dan keberkatan ke
atasnya serta ahli keluarganya.



SEJARAH KEHIDUPAN SAYYIDATINA FATIMAH AZ-ZAHRA

gt.i,fﬁsg s L) E

|Kembali ke muka surat kandungan|

101



UNTAIAN MUTIARA

Segala puji bagi Allah #: yang Esa, yang Tunggal, yang Menjadi
Tumpuan segala makhluk, tidak beranak dan tidak diperanakkan dan
tiada yang sekutu denganNya. Ya Allah, segala puji bagiMu seperti
cara yang sepatutnya. Ya Allah, segala puji bagiMu sebagaimana yang
menyenangkanMu. Ya Allah, tambahkanlah nikmat yang Engkau
kurniakan dan berkatilah apa yang telah Engkau tambahkan. Segala
puji bagiMu atas kurniaan nikmat, penambahan serta keberkatan yang
diberikan.

Ya Allah, limpahkanlah keberkatan ke atas Sayyidina Muhammad,
Imam segala Nabi dan Rasul. Sebuah keberkatan, di mana permohonan
kami dijawab dan cita-cita kami dipenuhi luar dari jangkaan. Segala puji
bagi Allah seperti Baginda Z2 memujiNya dan lebih baik dari pujian
kita.

Ya Allah, limpahkanlah keberkatan dan kesejahteraan ke atas
Sayyidina Muhammad yang terpilih, ahli keluarganya yang suci dan
para sahabatnya yang terbaik selagi malam dan siang silih berganti.
Sebuah keberkatan, di mana hajat kami tercapai dan dianugerahkan
pilihan yang baik. Maka sesungguhnya Engkau menciptakan apa yang
Engkau kehendaki dan Engkau yang memilih.

Ya Allah, limpahkanlah keberkatan dan kesejahteraan ke atas
Sayyidina Muhammad yang mempunyai magam yang terpuji, pemilik
Al-Kauthar, dan panji yang dijulang, ayahanda yang paling mulia dan
juga anakanda yang paling agung, serta buat ahli keluarganya dan juga
para sahabat yang mempunyai kesan sujud di muka mereka. Melalui
keberkatan serta kesejahteraan ini, semoga kami dapat menggapai tujuan
tertinggi, dengan kelebihanMu serta kemurahanMu, Wahai Tuhan yang
Maha Mulia, Wahai Tuhan yang Maha Mencintai.

Ya Allah, kami memohon segala yang dapat membawa kepada
rahmatMu, dan keampunanMu yang mutlak, keselamatan daripada
segala dosa, keberuntungan (mengecapi) daripada segala kebaikan,
kemenangan dengan syurga dan keselamatan daripada api neraka.
Wahai Tuhan kami, ampunilah dosa-dosa kami, hapuskanlah kesalahan-
kesalahan kami dan matikanlah kami bersama orang-orang yang
berbakti.

Ya Allah, wahai Tuhan yang Kekal Selamanya, wahai Tuhan kami
dan Tuhan kepada bapa-bapa kami, wahai Tuhan yang Maha Hidup dan
Maha Berdiri Sendiri, hilangkanlah kesedihan dan kerisauan kami serta
sampaikanlah segala yang kami inginkan dan melebihi dari keinginan
kami, dengan kelebihanMu serta kemurahanMu, wahai Tuhan yang
Paling Mulia di antara yang mulia. Wahai Tuhan kami, kurniakanlah

kami kesabaran dan matikanlah kami sebagai orang Islam.

Ya Allah, wahai Tuhan yang mencukupi dari segala sesuatu dan
tiada sesuatu yang cukup tanpaNya. Wahai Tuhan kepada Muhammad,
selesaikanlah bagi kami hutang piutang, jadikanlah kami penyejuk mata
buat NabiMu Muhammad, kurniakanlah kami cinta Baginda serta kasih
sayang ahli Baitnya yang soleh lagi suci dan kumpulkanlah kami bersama
mereka di dalam kebaikan serta kelembutan, wahai Tuhan semesta alam.

Ya Allah, kami mempunyai hajat yang banyak dan Engkau Maha
Mengetahui akannya dan Maha Mengerti, maka muliakanlah kami
dengan terlaksana hajat-hajat kami dan permudahkanlah bagi kami
kerana meringankan kesusahan merupakan perkara yang mudah
bagiMu.

Wahai Tuhan kami, sempurnakanlah bagi kami cahaya kami dan
limpahkanlah keampunan kepada kami. Sesungguhnya Engkau Maha
Berkuasa atas tiap-tiap sesuatu. Ya Allah yang menghilangkan kerisauan
serta kesedihan, yang memperkenankan doa orang-orang yang tertekan.
Tuhan yang Maha Pengasih lagi Maha Penyayang di dunia serta akhirat,
rahmatilah kami dan orang-orang Islam, berikanlah kelembutan kepada
kami serta orang-orang Islam, serta cukupkanlah kami dan mereka

segala musibah yang buruk di dunia dan di dalam agama.

Ya Allah, hilangkanlah kesusahan orang-orang Islam di semua tempat
dan angkatlah keperitan yang melanda mereka dari segi peperangan,
kesusahan dan penghinaan. Ya Allah, percepatkanlah kelegaan bagi
mereka, dan angkatlah segala kesempitan serta kesusahan. Wahai
Tuhan yang Maha Awal di antara semua pemula, wahai Tuhan yang
Maha Akhir di antara mereka yang terakhir, wahai Pemilik Kekuatan
yang kukuh, wahai Tuhan yang Maha Penyayang terhadap orang-orang
miskin, wahai Tuhan yang Maha Pengasih di antara para pengasih.
Wahai Tuhan kami, ampunilah dosa-dosa kami dan perbuatan kami
yang melampau-lampau dalam urusan kami dan teguhkanlah tapak
pendirian kami (dalam perjuangan) dan tolonglah kami mencapai

kemenangan terhadap kaum yang kafir.

Ya Allah, atasilah kesusahan kami, permudahkanlah semua cara bagi
kami, bukakanlah pintu kebaikan buat kami, ampunilah kami serta ibu
bapa kami dan maafkanlah kami, sesungguhnya Engkau Maha Memberi
Taubat. Wahai Tuhan kami, ampunilah diriku, ibu bapaku dan semua

orang mukmin pada Hari Perhitungan (Hari Hisab).

UNTAIAN MUTIARA

Ya Allah, berkatilah dan peliharalah anak-anak kami, bimbinglah
mereka dan perbaikilah mereka. Hidupkanlah mereka di dalam
kehidupan yang baik, kurniakanlah kami serta mereka ketaatan
padaMu, masukkanlah kami serta mereka di dalam ketaatan kepadaMu,
kurniakanlah kami anak-anak yang soleh dan jadikanlah kami ketua

orang-orang yang bertaqwa.

Ya Allah yang mengumpulkan kami di dalam majlis yang diberkati
demi untuk mengingatiMu dan membaca kitabMu. Selawat serta
salam buat NabiMu Sayyidina Muhammad £%  maka kami memohon
kepadaMu untuk perbaiki keadaannya sekarang serta akan datang,
sampaikanlah segala cita-citanya dan melebihi cita-citanya. Berkatilah

keluarga, harta dan tanggungannya.

Ya Allah, kami memohon agar Engkau penuhi niatnya yang soleh,
di mana dengannya terkumpul kami di dalam majlis yang diberkati
ini. Maka kami memohon kepadaMu, sampaikanlah kepada niatnya
daripada perkara akhirat mahupun dunia dan niat semua orang yang
hadir. Tunaikanlah permohonan dan harapan kami sepertimana
yang Engkau sukai dan redhai. Wahai Tuhan yang mempunyai sifat
Keagungan dan sifat Pemurah.

Ya Allah yang membelah (menumbuhkan) butir (tumbuh-
tumbuhan) dan biji (buah-buahan), kurniakanlah kami kebaikan
daripada niat kami. Ya Allah, hanya Engkau Maha Mengetahui rahsia-
rahsia kami, maka perbaikilah. Hanya Engkau yang Maha Mengetahui
dosa kami, maka ampunilah. Hanya Engkau yang Maha Mengetahui aib
kami, maka tutupilah. Hanya Engkau juga yang Maha Mengetahui hajat
kami, maka tunaikanlah serta permudahkanlah dengan rahmatMu,
wahai Tuhan yang Maha Pengasih di antara para pengasih.

UNTAIAN MUTIARA

Semoga Allah melimpahkan rahmat ke atas Junjungan kami
Muhammad, ahli keluarganya dan sekalian para sahabat. Maha suci
Allah, Tuhan yang mempunyai keagungan dan kekuasaan dari apa yang
mereka katakan. Salam sejahtera buat sekalian Rasul. Segala puji hanya

bagi Allah, Tuhan yang memelihara dan mentadbir seluruh alam.

